
Uffants dal terz quartal
da l’annada 2009
La Quotidiana preschenta oz ils 18
uffants rumantschs dal terz quartal
2009 che han inoltrà lur fotos.

Votaziun decisiva
davart il Parc Ela
Las vischnancas da Surses han da de-
cider davart il Parc Ela. Nus pre-
schentain ils mainis dals mistrals. 11

Sbagl d’investiders:
part 1

Tenor il titular dal premi
Nobel Daniel Kahne-
man n'emprendan
investiders tendenzial-
main betg da lur sbagls.
Cun pitschens inputs
vulain nus midar quai.
Oz: la diversificaziun.

Il sbagl d’investiders bain il pli
nunnecessari, però tuttina fitg
frequent, è da betg sparpagli-
ar las investiziuns en aczias
da differentas interpresas. Ret-
schertgas da l’Institut bancar
svizzer da l’Universitad da
Turitg demussan ch’ils investi-
ders svizzers possedan en
media aczias da sulettamain
trais differentas interpresas –
ina moda d’investir ristganta.
Sch’ins investiss empè en 15
differentas aczias, sa sminuiss
la ristga da l’entir portfolio
d’aczias per la mesadad.

Voss cussegliader d’investiziun
da la Raiffeisen As infurme-
scha gugent persunalmain

www.raiffeisen.ch

■ RELIGIUN

Scha fingià –
lura inandret

(anr/mfo) Scha regiuns decidan
dad instruir in scoula il ru-
mantsch grischun dess tenor il
maniamaint dal ravarenda da la
Val Müstair, Hans-Peter
Schreich, eir il rom da religiun
gnir instrui in quella lingua. Per
cha quai funcziuna edischa el
adüna darcheu – sün agens
cuosts – mezs d’instrucziun.
Davo avair edi quatter cudeschs
da la seria «… avant 2000 ons»
sun d’incuort cumparüts ils
prüms trais toms da la seria
«Tut quai che nus stuain
savair». La seria da cudeschs
cun fögls da lavur cumpiglia in-
tant ses cudeschs ed es üna tra-
ducziun d’ün mez da scoula da
la Germania. Schreich ha
survgnü ils drets per tradüer ed
edir ils cudeschs in rumantsch
grischun. Per catechetas e cate-
chets dessan quels esser sustegn
ed inrichimaint da lur lecziuns
da religiun.

reclama

Fatg tut il pusseivel
Il canzlist tuatschin emigrau fa quitaus per sia vischnaunca

DA GIUSEP VENZIN / ANR

■ Dil Tessin anora critiche-
scha Edgar Hitz da Sedrun
ch’ils politichers Grischuns
hagien tratg la faultsch en can-
vau tier igl emprem obstachel
en connex culla Porta Alpina.
Igl anteriur canzlist dalla vi-
schnaunca da Tujetsch fa repro-
schas e dat cussegls e giavischa
denter auter in tunnel da Tscha-
mut a Nätschen. Edgar Hitz gia-
vischa era che Sedrun e Mustér
vegnien perina e seposiziune-
schien sco ina suletta regiun ella
fiera turistica. Sedrun duei far
reclama cun golf e cun aua e
Mustér duei carmalar ils hosps
cul sport da tennis e da glatsch.
Il canzlist emigrau tema era che
Tujetsch anfli negins investurs
pils projects monstrus. Pancrazi
Berther, il president communal
da Tujetsch, po mo aunc scurlar
il tgau da tons panzieris e quitaus
per sia vischnaunca. El fa denton
attent: «Nus havein tuttavia bu-
ca tratg la faultsch en canvau.
Era en connex culla Porta Alpi-
na ei quei buca succediu.» Gest

culla perfuraziun seigi ei neces-
sari da buca piarder la speronza
ed il cusseglier naziunal Sep Ca-
thomas spetgi aunc el decuors da
quest atun ina risposta dil cus-

segl federal sin sia damonda fa-
tga dacuort. In tunnel denter
Tujetsch ed Ursera ha per Pan-
crazi Berther negina prioritad.
El giavischa denton ina megliera

purschida dalla viafier. «Quella
purschida sa ins migliurar spert
e senza gronds cuosts.»

La vischnaunca da Tujetsch sestenta per siu avegnir. Quei carmala era criticasters. FOTO J. MENOLFI

Preventiv chantunal
cun in lev deficit

■ (mc) Il preventiv 2011 dal
chantun Grischun prevesa cun
expensas totalas da bunamain
2,4 milliardas francs in pi-
tschen deficit da 19,8 milliuns
francs. Grazia a cundiziuns gene-
ralas favuraivlas cun in bass nivel
da chareschia e da tschains, cun
entradas stabilas da funtaunas da
la confederaziun e cun grondas
entradas fiscalas è il preventiv

2011 quasi gulivà. L’augment da
las expensas è vinavant fitg grond
en il sectur da las contribuziuns
chantunalas a terzas persunas e sa
chatta cleramain sur la media da
l’augment dals custs. Il schef da
finanzas, cusseglier guvernativ
Martin Schmid, è cuntent cun ils
resultats da quest preventiv.

Il minister da finanzas Martin Schmid assistì da Andrea Seifert han pre-
schentà ier il preventiv chantunal 2011. FOTO N. SIMMEN

Davosas preparativas
per l’EX10 a Mustér

■ (anr/hh) Per la novavla ga ha
liug uonn a Mustér in’exposi-
ziun regiunala da commerci e
professiun. L’EX10 arva ils 29
d’october sias portas e cuoza qua-
ter dis. Rodund 90 expositurs ein
dalla partida. Ils proxims dis vegn
l’infrastructura per la fiera che ha
liug el center da sport e cultu-
ra installada. Danovamein por-
schan ils organisaturs era in pro-

gram da rama. Quel ei vegnius
concepius e terminaus aschia
ch’el concurrenzescha buca l’ex-
posiziun sco tala. Ils arranscha-
ments han liug ordeifer il temps
d’avertura ufficial. All’EX10 se-
presentan pliras formaziuns da
musica e cant ed in trio da caba-
ret.

Oz en ina jamna ha liug l’avertura dalla exposiziun regiunala da commer-
ci e professiun EX10 el Center da sport a Mustér. FOTO H HUONDER

■ TEATER

Cumedia a Breil

(anr/sr) Damaun la sera allas
20.15 dat l’Uniun dramatica Breil
la premiera dalla cumedia Pretty
Belinda. Dapi miez uost preparan
il reschissur Marc Seiler e sias actu-
ras ed acturs il toc digl autur
Bernd Spelling. Quel ei vegnius
translataus d’Annadora Friberg e
raquenta da Belinda e siu mariu
che vivan en separaziun. Cu Be-
linda e sias amitgas vulan seruas-
sar en in hotel da wellness entau-
pan ellas da tuttas sorts umens e
schischuris, flattems e malca-
pientschas san entscheiver. Ils
acturs capeschan da plazzar las
sgnoccas aschia che buc in
aspectatur duess stuer bandunar
la sala senza haver ris da cor.

■ BALLAPEI

Derbi grischun
a Tusaun

(anr/gv) Sco secund ei Schluein
Glion damaun hosp a Tusaun per
in dils paucs derbis grischuns en
gruppa1da tiarza ligia.Cullas equi-
pas songagliesas ei l’equipa d’Urs
Casutt vegnida a frida ed ha aunc
spiars neginas dallas nov partidas
dil campiunadi actual. Mo era Tu-
saunhagiugau inexcellent campiu-
nadi ed ei tierz cun quater puncts
pli pauc. Ils Tumliascs han spiars
dusdaquelspuncts encunterSchla-
rigna egl emprem giug dil campiu-
nadi. En gruppa 2 da quarta ligia ha
Schluein Glion la caschun d’era far
puncts encunter il tierz dalla tabel-
la. Encunter ils dus emprems ha la
secunda da Crap Gries gudignau.

■ ENGIADINA

Sunteris auncha
grands avuonda

(anr/mdp) Adüna dapü glieud abi-
ta in Engiadina.Tschertünas persu-
nas vegnan notiers per lavurer ed
otras as stabileschan scu pensiuna-
ris e staun illa valleda fin ch’els
mouran. Ho que lö avuonda pels
morts eir in avegnir süls sunteris en-
giadinais? Scu cha’ls respunsabels
per las fossas da las vschinaunchas
Robert Köhle da Scuol, Gudench
Mischol da Zuoz e Gabi Bogner
manzunan, sun avaunt maun
avuonda plazzas per futuras fossas.
Tenor els haun adüna dapüssas per-
sunas il giavüsch da’s lascher
cremer, e quecò independenta-
maing da lur confessiun. Tenor ils
respunsabels do que pelpü diffe-
rents möds da sepultüra tuot se-
guond las generaziuns pertuchedas.

